Коми Республика да ЛУКОЙЛ водзӧ ӧтвылысь уджалӧны
Талун Москваын Коми Республикалӧн Веськӧдлан котырса Веськӧдлысьлысь могъяс недыр олӧмӧ пӧртысь  Сергей Гапликов да «ЛУКОЙЛ» йӧзлы восьса акционер котырлӧн Президент Вагит Алекперов кырымалісны 2016 во вылӧ республика да компания костын ӧтвылысь уджалӧм йылысь артмӧдчӧм дорӧ Сёрнигижӧд.

Сёрнитчысьяс шуисны паськӧдны ӧтувъя удж дінму да компания костын олӧмлӧн быд сикас юкӧнын – инфраструктура объектъяс стрӧитӧмын да выльмӧдӧмын, благотворительнӧй акцияяс да проектъяс нуӧдӧмын. Торйӧн нин, ЛУКОЙЛ-лысь сьӧмсӧ веськӧдасны Усинск карын уна патераа олан керкаяс стрӧитӧм вылӧ да Ярега посёлокса туйяс дзоньталӧм вылӧ.

Сідзжӧ Артмӧдчӧм отсӧгӧн кутасны ӧтув уджавны Коми Республикаын научно-техническӧй вынйӧр сӧвмӧдӧм вылын, нуӧдны наука туялӧмъяс, сетавны грантъяс, кутшӧмъясӧс веськӧдӧма наука да прикладнӧй искусствояс сьӧмӧн могмӧдӧм вылӧ.


